Nr.3-4 STUDIME HISTORIKE 2009

MARENGLEN VERLI

INTERESIMI I SHTETIT SHQIPTAR PER SHQIPTARET
NE JUGOSLLAVI NE VITET 20-30 TE SHEK.XX"

Periudha e viteve 20-°30 té shek.XX dhe vecanérisht vitet 1925-1939,
jané t€ lidhura aq fort me emrin e Ahmet Zogut, saqé réndom ato vite quhen
“koha e Zogut”. Ky emértim i pérdorur, sipas rastit, me sens negativ ose
pozitiv, ka ardhur gjithsesi i natyrshém pér shkak t€ gjurméve qé personaliteti
dhe veprimtaria e tij e spikatur lan€ né kété hark kohor, veprimtari, e cila
konsiston né konfirmimin e pavarésisé s€ Shqipéris€ dhe me hapat pér
konsolidimin e shtetit shqiptar.

Né kuadér té veprimtarisé sé gjithanshme té njé shteti, t& marrédhénieve
té tij ndérkombétare e t€ brendshme, né pérpjekjet e tij pér sigurimin e getésisé
e t& rendit, pér zhvillimin e ekonomisé, t€ arsimit e t€ kulturés kombétare,
mandej t€ pérkrahjes s€ bashkékombésve g€ jetojné né trevat e veta jashté
shtetit kombétar, si edhe té diasporés etj., roli i elités drejtuese t&€ njé vendi dhe
i figurés gendrore t€ saj &shté i padiskutueshém. N€ rastin e Shqipérisé s€ asaj
kohe, kjo ka gené njé e vérteté absolute.

Pér sa i takon thelbit t& temés sé késaj kumtese shtjellimi kérkon shtrimin
paraprakisht t€ disa pyetjeve, € hapin disa pista paralele argumentimi:

S€ pari, cilat ishin raportet e A. Zogut me elitén politike kosovare né
periudhén e pérpjekjeve t€ tij pér marrjen dhe konsolidimin e pushtetit, por
edhe mé voné deri né vitin 1939?

S€ dyti, né€ kuadrin e politikés s€ jashtme e t& brendshme té A. Zogut, si
trajtoheshin dhe ¢’vend zinin shqiptarét e Kosovés dhe t€ viseve t€ tjera
shqiptare n€ Jugosllavi?

Mund té shtrohen edhe pyetje t€ tjera, por mendoj se pér pérmasat e njé
kumtese, pérgjigjja ndaj kétyre pyetjeve &Esht€ e mjaftueshme pér t€
argumentuar géndrimin e shtetit shqiptar t€ drejtuar nga A. Zogu.

Dihet se A. Zogu kishte gené né€ mbéshtetje t& pavarésisé s€ Shqipérisé qé
nga viti 1912'. Né pérkrahje aktive apo pasive ndaj geverisé sé I. Qemalit e mé

* Kumtesé e mbajtur né Konferencén Shkencore Ndérkombétare me temé:
“Monarkia Shqiptare, 1928-1939”, organizuar nga Ministria e Turizmit, Kulturés, Rinisé¢
dhe Sporteve, Qendra e Studimeve Albanologjike, Instituti i Historis€, Muzeu Historik
Kombétar, Tirané, 1 shtator 2008.

pas t€ V. Vidit, ai u ndodh pérkrah pérfagésuesve té elités politike kosovare t&
emigruar nga Kosova e mé gjeré, e cila gjithashtu synonte dhe u aktivizua pér
krijimin dhe konsolidimin e shtetit shqiptar, duke mos reshtur edhe pérpjekjet
pér korrigjimin e vendimeve arbitrare té¢ Konferencés s¢ Londrés t€ viteve
1912-1913 dhe, pas Luftés s€¢ Paré Botérore, t&¢ Konferencés s€¢ Paqes sé€
Parisit®. Né kété periudhé, vecanérisht nga dhjetori i vitit 1918 deri nga fundi i
vitit 1920, né politikén shqiptare problemet dhe konfrontimet ishin midis
lobeve pro italiane dhe pro ballkanike, q€ anonin pérkatésisht nga opsioni i
protektoratit ose i pavarésisé. Gjithsesi né Kongresin e Lushnjés dhe né
gevering e dalé prej tij, A. Zogu dhe grupimi mé racional i elités politike
kosovare né€ Shqipéri, pérfagésuar nga Hoxha Kadri Prishtina (Kryetari i
Komitetit “MKK™) etj., ishin pérkrah njéri tjetrit. Madje A. Zogu dhe K.
Prishtina u béné pjesé e kabinetit t& zgjedhur né Lushnjé’.

Diferencat dhe kundérvénia, qé do t€ prishnin raportet e sipérpérmendura,
erdhén mé pas, gjaté agravimit t€ situatés dhe ballafagimeve t€ ashpra politike
t& viteve 1921-1924 né luftén pér pushtet.

Problemet e periudhés 1921-1924, pozicionimi dhe ripozicionimi i
individéve né€ grupime tepér fluide, jan€ t€ njohura, pérplasjet midis pozités
dhe opozités sipas parametrave ballkanike, ku likuidimi i kundérshtaréve
realizohej me ¢do mjet, gjithashtu jané t& njohura®. Né dhjetorin e vitit 1924, né
fund t€ periudhés né fjalé, njé pjes¢ e madhe e elit€s politike kosovare té
vendosur né Shqipéri pér shkak t€ kundérvénies, ndaj grupimit t& A. Zogut,
ndodhej para dy alternativash: té emigronte ose t€ nénshtrohej. Kushdo gé
ndoqi njé rrugg té treté, até t& géndresés s€¢ métejshme, kur kjo ishte njé gjé e
pamundur, shumé shpejt u likuidua. Jané t€ njohura faktet q¢ déshmojné pér
ndérprerjen e veprimtaris€ sé Komitetit “MKK”, personalitetet kryesore té t&
cilit ishin rreshtuar pérkrah opozit€s né vitet 1921-1924 dhe kishin
mbéshtetur geveriné e F. Nolit, mandej likuidimet e figurave té tilla si: Bajram

! Historia e Popullit Shqgiptar, véll. TII, botim i Akademisé sé Shkencave t&
Shqipéris€, Instituti i Historis€, Tirang: “Toena”, 2007, £.67; Bernd Fischer, Mbreti Zog
dhe pérpjekja pér stabilitet né Shqiperi, Tirang: “Cabej”, 1996, f.16, 17, 21; Sejfi
Vllamasi, Ballafagime politike né Shqipéri (1897-1942), Tirang: 2000, f.123; Valentina
Duka, Historia e Shqipérisé, Tirané: 2007, £.73, 75, 86 etj.

% Historia e Popullit ..., vélLIIL, £.84; K. Ulqini, “Shkodra dhe Komiteti MKK””,
né véllimin Komiteti “ MKK” (Pérmbledhje kumtesash), Tirané: 2002, £.108; P. Doci,
Hoxha Kadri Prishtina, Tirané: 1998, £.34; Lush Culaj, Komiteti “Mbrojtjia Kombétare
e Kosovés, 1918-1924, Prishting: 1997, £.107, etj.

> Po aty; Kongresi i Lushnjés dhe Lufta e Vlorés, Tirang: 1974, £.98; Marenglen
Verli, Shqipéria dhe Kosova, historia e njé aspirate, Tirané: 2007, £.85, 111; etj.

* Historia e Popullit ..., véll. 111, £.176-187; 213-245; S. Vllamasi, vep. e pérm.,
£.190-219; 309-429; Bisedimet e Kuvendit Kombétar né lévizjen kombétare e
demokratike shqiptare 1908-1933, Tirang, 1920-1924; et;.

Curri dhe mé pas Hasan Prishtina etj., por shumé prej tyre kishin luftuar me
ményra té ngjashme madje H. Prishtina edhe pas vitit 1924 nuk i kishte ndaluar
pérpjekjet pér likuidimin e A. Zogut dhe destabilizimin e regjimit t& tij’. Duhet
theksuar se likuidimi i H. Prishtinés u krye n€ momentin kur marrédhéniet italo-
shqiptare ishin né acarim t€ ploté dhe ai llogaritej né Romé si z€vendésues i
mundshém i A. Zogut né Tirané. Por g€ synimi kryesor i A. Zogut ishte
stabilizimi i pushtetit dhe jo thjesht antipatia apo armiqésia pa fre pér individé
t& caktuar provohet jo vetém nga qéndrimi i tij ndaj lobit proitalian (rastet e M.
Libohovés, Sh. Vérlacit, H. Prishtinés, etj.), por edhe nga veprimet ndaj lobit
projugosllav né Shqipéri. Céshtje si ajo e Gjurashkovicit, apo shmangia nga
pozicionet e réndésishme té kunatit té tij Ceno beg Kryeziut, né mos edhe
likuidim apo s€ paku mospengimi i likuidimit t€ tij nga lobi proitalian né tetor
té& vitit 1927, sikurse mendojné studiues t& ndryshém, jané déshmi pér kéto®.
Edhe pse duket né€ mjaft raste sikur géroheshin llogari té vjetra, né vitet
1925-1939 politika e A. Zogut synonte né radhé t& paré konsolidimin e regjimit
té tij, q€ do t& thoshte pér situatén né ato vite, konsolidimin e shtetit t& brishté
shqiptar. Né kuadér té késaj politike, Shqipéria u bé streh& pér emigracionin
politik kosovar t€ ¢cdo niveli gjaté viteve 1925-1939. (Pérmendim p.sh. rastin e
3 klerikéve katoliké t& arratisur nga Jugosllavia: E. Kurtit, Gj. Bisakut, L.
Gashit, pas masakrimit atje t&€ Até Shtjefén Gjecovit, si edhe dérgimit prej tyre
mé 1930 né adresé t& sekretarit t&€ Pérgjithshém té Lidhjes s&¢ Kombeve, Erik
Drymondit, t€ njé promemorieje té detajuar pér gjendjen e réndé t€
shqiptaréve atje, etj.)’. N& kété kuadér personalitete t& ndryshme nga Kosova,
gé plotésonin kriteret e cilésive dhe natyrisht, g€ ishin besniké e déshironin té
shérbenin né administratén e Shqipéris€, u eméruan né poste t€ ndryshme civile
e ushtarake (Mund t€ evidentohen rastet e Sali Vugiternit, nipit t¢ L.Boletinit,
Tafil Boletinit, etj., t€ cilét patén detyra t€ ndryshme me réndési né
administratén shqiptare. T¢€ tjeré si Ali Riza Kosova, Hysni Peja, Mehmet Delia
etj. patén detyra po kaq t€ réndésishme né ushtrin€ e xhandarmériné shqiptare,
etj.*). Gjithnjé né kété kuadér, personalitete t& elités politike shqiptare t&
Kosovés gé jetonin né Jugosllavi, patén mbéshtetje né ményra té ndryshme nga
Tirana zyrtare. (Rasti i Ferhat Dragés q€ familjarisht ishte i garantuar se do té
kishte pérkrahjen e Shqipéris€, madje edhe financohej pér t€ mos u penguar né

5 Historia e Popullit ..., véILIIL f. 286, 306-308; S. Vllamasi, vep. e pérm., £.451-
460; K. Nuro, N. Bata, Hasan Prishtina 1908-1934 (Dokumente), Tirané: 1983, £.180
etj.

® Po aty; J. Osmani, Vrasja e Ceno beg Kryeziut né Pragé, Prishting: 1998, etj.

T, Abdyli, vep. e pérm. £.323; Gj. Bisaku, Sh. Kurti, L. Gashi, Gjendja e
shqiptaréve né Jugosllavi, Tirang: 1995.

§ Marenglen Verli, Nga Kosova pér Kosovén (profile bibliografike), Tirané:
2006, f.11; Tafil Boletini, Kujtime, Tirang&: 2003, f.140-188, etj.

pérpjekjet pér mbrojtjen e interesave t€ shqiptaréve né Jugosllavi. Le té shtojmé
edhe njé fakt g€ lidhet me F. Dragén. Ndérkohé gé raportet e A. Zogut me
Mustafa Qemal Ataturkun nuk ishin t€ ngrohta. F. Draga u nxit t€ shfrytézonte
lidhjet personale pér t€ cuar deri né kabinetin e Ataturkut shqeté€simin e
shqiptaréve pér konventén e njohur turko-jugosllave t€ shpérnguljes té vitit
1938, me ¢’rast u muar prej kétij t€ fundit premtimi se do t&€ ndikonte g€ ajo
konventé t& mos ratifikohej dhe shqiptarét t& mos démtoheshin prej saj)’.

Shembuj t€ shumté provojné se A. Zogu né raportet e tij me elitén
politike kosovare u orientua nga strategjia pér marrjen dhe ruajtjen e pushtetit
té tij dhe natyrisht konsolidimit t€ shtetit shqiptar, t& pranuar e t& njohur né
arenén ndérkombétare. Rrethanat rajonale e ndérkombétare t€ asaj kohe ishin
krejtésisht t& papérshtatshme g€ t& ndérmerrej ndonj€ hap né drejtim t& clirimit
t&¢ Kosovés e mé gjeré dhe t€ bashkimit me Shqipériné t€ viseve shqiptare té
aneksuara nga fqinjét mé 1913-én. E vetmja gjé q€ mund t€ béhej ishte t&
ndérmerreshin hapa né arenén ndérkombétare, kryesisht indirekte, si edhe hapa
diplomatiké e propagandistiké, pérkatésisht né€ drejtim t€ Beogradit dhe té
popullsisé shqgiptare né Kosové e mé gjeré, qé t€ frenohej dhuna dhe keqtrajtimi
mbi shqiptarét, t&¢ mbahej gjallé fryma kombétare atje dhe t€ pengohej, sa t&
ishte e mundur, politika e terrorit, e shpronésimit, e shpérnguljes dhe e
kolonizimit sllav t&€ viseve shqiptare, shkurt politika e spastrimit etnik né& viset
shqiptare. N& kété kuadér ndoshta do paré edhe zgjedhja nga A. Zogu e emrit
“Mbret i shqiptaréve” dhe jo “Mbret i Shqipéris€”, me rastin e krijimit t&
Mbretérisé Shqiptare né shtator 1928. Por do t€ duhej t€ pérmendej edhe fakti
se né gjysmeén e dyté té viteve ‘30, vecanérisht gjaté vitit 1938, vit i cili né
arenén ndérkombétare karakterizohet nga lakimi gjer&sisht i céshtjes sé&
minoriteteve dhe t€ drejtave t€ tyre (Kulmi i trajtimit, pavaré€sisht nga
spekulimet e shteteve fashiste, u bé né€ mbledhjen e Mynihut), A. Zogu
shfrytézoi edhe interesimin italian pér t€ gjalléruar irredentizmin te shqiptarét
dhe i la hapésiré rigjallérimit t€ Komitetit t&¢ Kosovés né Shqipéri, pa llogaritur
aktivizimin né€ két€ drejtim t€ n€punésve t€ tij t€ besuar me origjin€ nga
Kosova (Sali Vugiterni etj.)"

Synimi pér ruajtjen e Kosovés shqiptare, né pritje té koniunkturave t&
favorshme ndérkombétare, g€ do t€ lejonin korrigjimin e padrejtésive t& kryera
né forumat ndérkombétare t€ njohura t€ viteve para e pas Luftés sé Paré

® Po aty; Arkivi Qendror Shtetéror i Republikés sé Shqipérisé (mé tej: AQSh),
Fondi MPJ, viti 1936, dos. 165, fl. 301-305; po aty, viti 1930, dos. 194, f1.402; shih
edhe Marenglen Verli, Kosova né fokusin e historisé, véll.1, Tirang: 2002, f.345-354.

' Fatmira Rama, “Komiteti i Kosovés né bashképunim me organizatat e tjera
politike (1925-1939)”, né véll. Komiteti “MKK”, f. 129-150; Hakif Bajrami, Bedri
Pejani, Prishting: 1994, f. 32; po ai, Rrethanat politike e shogérore né Kosové 1918-
1941, Prishting: 1981; etj.



Referate e kumtesa 229

Botérore, pércaktuan edhe veprimtariné diplomatike dhe ekonomike t& geverive
shqiptare t& viteve ‘20-‘30, vecanérisht t€ periudhés 1925-1939, pér t&€ penguar
shpérnguljen e shqiptaréve nga viset e veta né Jugosllavi (Kétu do t& duhej
pérmendur veprimtaria e pérfagésive diplomatike shqiptare, vecanérisht né
Shkup — kryekonsullata, né Manastir — konsullata, né Beograd — legata, né
Selanik — konsullata, n€ Stamboll etj.). Gjithashtu, né kuadér t&€ kétij synimi, u
ndérmorén hapat pér t€ pranuar e sistemuar né€ Shqipéri shqiptarét e pértej
kufirit g€ ishin detyruar t€ emigronin nga Jugosllavia drejt shtetit amé,
ndonjéheré edhe pér t€ riorientuar drejt Shqipérisé emigrantét g€ ishin drejtuar
fillimisht n€ Turqi, ku edhe shkonte, pér shumé arsye, qé €shté e pamundur t’i
pérmendim né két€é kumtes€, rryma kryesore e t€ shpérngulurve (Midis dy
luftérave né Turqi si¢ dihet, u vendosén sé& paku 250 000 shqiptaré nga Kosova
dhe nga viset e tjera shqiptare né Jugosllavi)''.

Legjislacioni i viteve 20-30, posacérisht ai i periudhés pas vitit 1925
(Rregullore pér zbatimin e ligjit mbi instalimin e emigrantéve dhe té bujqve né
tokat shtetérore, 1925), i detajuar vecanérisht né Ligjin mbi Reformén Agrare té
vitit 1930 (dekretuar mé 3 maj 1930) dhe né Dekretligjin mbi Vendosjen e
Emigrantéve t& vitit 1931 (2 shtator 1931)" né zbatimin e sé cilés (né krye t&
Drejtorisé pér Instalimin e Emigrantéve) u caktua pikérisht njé kosovar — Sali
Vuciterna, ish ministér i punéve botore né dy geveri (N& geveriné e A. Zogut,
11.05-1.09.1928 dhe t&¢ K. Kotés, 5.09.1928-5.03. 1930), ishte njé déshmi e
synimit dhe pérpjekjeve t€ sipérpérmendura qé u konkretizua me sistemimin
kryesisht né toka-prona té shtetit shqiptar, né Prefekturat e Fierit dhe Durrésit,
t& mijéra familjeve nga Kosova e mé gjeré (1888 familje), pérkatésisht t&€ mbi
20 000 té shpérngulur nga viset shqiptare né Jugosllavi'.

Vémendja ndaj elementit shqiptar né Jugosllavi nuk u shképut pér asnjé
moment né vitet 30. Dokumentacioni arkivor i MPJ t€ Shqipérisé t€ befason me
disa raporte, memo e udhézime, g€ datojné deri né gjysmén e dyté t€ marsit
1939', Pavarésisht nga rreziku i afért i pushtimit, né kéto dokumente vérehet
serioziteti dhe impenjimi deri n€ fund i administratés shtetérore, pérkatésisht i

""" AQSh, Fondi MPJ, viti 1936, dos. 165, fl. 309-311; Shih edhe Débimet e
shqiptaréve dhe kolonizimi i Kosovés (1977-1995), Prishtiné: 1997, f. 41-50;
Shpérnguljet e shqiptaréve gjaté shekujve, Prishting: 1992 etj.

'2 AQSh, Fondi: MPB, viti 1932, dos.538, fl. 200-205; po aty, dos.538/1, f1.59;
po aty, Fondi: MPJ, viti 1936, dos.165, f1.31. Shih edhe M. Verli, Kosova né fokusin ...,
veélLL, £.350-352.

" Po aty; Historia e Popullit ..., véll. TI1, f. 299. Gjithé reforma preku 8109,5 ha
toké, prej t& cilave 3411,5 ha nga cifligjet e shtetit dhe 4 638 nga cifligjet private;
Mentar Belegu, “E ashtuquajtura reformé agrare e Zogut dhe déshtimi i saj”, né Studime
historike, nr. 1, Tirang: 1978 etj.

14AQSh, Fondi: MP]J, viti 1936, dos.165, {1.309-311; po aty, viti 1938, dos.107/2,
f1.763-766; po aty, f1.796-797; Promemorie e dt.20.3.1939.

MPJ, pér té zbatuar politikén e pengimit t€ spastrimit etnik né Kosové dhe né
viset e tjera shqiptare né Jugosllavi. N& kété kuadér, gjaté viteve 30 nuk mungoi
edhe bashképunimi i autoriteteve té vendit me anétaré té Komitetit “MKK”, qé
rezulton t€ kené& zhvilluar veprimtari nga Shqipéria né drejtim t&€ Kosovés.
Orientime t€ MPJ pér trupin diplomatik g€ té hynte né lidhje dhe t&€ pérkrahte
emigrantét kosovaré, e deri takime t€ veté A. Zogut né 1930, 1933 etj. kreré té
tyre (Me Bedri Pejanin, ndoshta edhe me Ali Kelmendin etj., apo pritja e njé
delegacioni t& lévizjes kosovare né 1933 dhe oferta pér bashképunim “pér hir t&
atdheut” etj.), déshmojné rritjen e pérpjekjeve t€ Tiranés zyrtare né periudhén e
Mbretérisé né té miré té ¢éshtjes s€¢ Kosovés, duke rritur edhe bashk&punimin
me t€ gjithé elitén politike kosovare brenda ose jashté Jugosllavisg, q€ ishte e
gatshme pér njé gjé té tille". Aleanca jo fort e dukshme midis Tiranés zyrtare
dhe Komitetit t& Kosovés né kété periudhé vérehet, ndér t€ tjera, edhe né rolin
jo t& vogél té botimit né Kostancé (Rumani) t&€ s€ parés gazeté “Kosova” (nga
maji 1932-gershor 1933), si njé organ pér t€ sensibilizuar opinionin pér
céshtjen e Kosovés, gjithashtu né aktivizimin e B. Pejanit né delegacionet
jozyrtare shqiptare né disa konferenca ballkanike etj'’.

Njé drejtim tjetér i veprimtarisé s¢ Tiran€s zyrtare né vitet ¢ Mbretérisé
né té miré t& céshtjes sé Kosovés ishte edhe sektori i arsimit. Nuk ishin t& pakta,
pér kushtet e atéhershme t€ Shqipéris€, pérpjekjet pér arsimimin jo vetém t&
fémijéve t€ emigrantéve té ardhur nga Kosova, por edhe t€ atyre fémijéve dhe
té rinjve kosovaré€ g€ rrezikonin duke kaluar ilegalisht kufirin pér t’u shkolluar
né Shqipéri, ku kishin t€ garantuar edhe akomodim né konvikte. Ato ishin
shumé t€ pranishém né Konviktin e njohur “Malet tona” né Shkodér dhe né
konviktet e tjera t& shkollave t& ndryshme)'’. Vlerat e késaj pune té atyre viteve
do té dukeshin vecanérisht mé& pas né vitet e Luftés s€¢ Dyté Botérore dhe né
periudhén e mévonshme. Bijt€¢ e Kosovés t€ arsimuar né vitet 20-‘30 né
shkollat e Shqipérisé€ do t& ishin kultivuesit e arsimit shqip né Kosové né vitet
1941-1944 dhe pas vitit 1945 dhe, njéherésh, organizatoré t€ IlEvizjes
antifashiste, q€ ndikoi n€ amortizimin e dhunés serbe mbi popullsing€ shqiptare
né Federatén e Titos'®.

5 M. Islami, Ali Kelmendi, Tirané: 2000, f.149; Izber Hoti, Qéndrimi i
diplomacisé italiane ndaj Shqipérisé dhe shqgiptaréve (1930-1941), Prishtiné: 1997,
£.126; Shih edhe F. Rama, art. i cit.

18 F Rama, art. i cit., £.145.

7 Muhamet Shatri, “Té dhéna biografike mbi disa veprimtaré t& Komitetit
“MKK””, né véll. Komiteti “Mbrojtja Kombétare e Kosovés” (Pérmbledhje kumtesash),
Tirang 2004, £.168.

13 Ali Hadri, Lévizja nacionalglirimtare né Kosové, Prishting: 1973; Lefter Nasi,
Ripushtimi i Kosovés, Tirané: 1994; Xhelal Gjecovi, Shteti shqiptar dhe ¢éshtja e

Politika e sipérpérmendur e diplomacisé shqiptare dhe e dikastereve t&
tjera té geveris€ shqiptare, e orientuar nga A.Zogu né favor té elementit
shqiptar né Jugosllavi, rriti pengesat ndérkombétare pér politikén shovene t&
Beogradit mbi shqiptarét, uli ritmet e shpérnguljes, sistemoi dhe u krijoi kushte
jetese né Shqipéri mijéra familjeve t€ shpérngulura nga viset e tyre pér shkak té
dhunés serbe, siguroi arsimimin e dhjetéra e gindra bijve t€ Kosovés nga brezi i
ri me arsim kombétar, e formatoi Shqipériné si piké referimi, si shtet amé, apo
si “Piemont”, ide kjo me vlera t€ pallogaritshme pér t€ ardhmen e Kosovés e mé
gjeré, rezultati i par€ i s€ cilés u pa qysh né& 7 prill 1939, kur shumé kosovaré u
treguan t€ gatshém t€ vinin pér t€ luftuar kundér ushtrisé fashiste italiane qé
sulmoi Shqipériné.

NE€ pérfundim t€ késaj kumtese duke iu pérgjigjur shkurt dy pyetjeve t&
shtruara né fillim mund t€ konkludojmé:

S€ pari, raportet e A.Zogut me elitén politike kosovare patén si bosht
pérpjekjet e tij pér marrjen dhe konsolidimin e pushtetit dhe njéherésh t& shtetit
shqiptar g€ ai drejtonte, pa ekzistencén e t€ cilit, sipas shumé diplomatéve e
analistéve t& ndryshém shqiptaré ose té huaj, nuk do t€ ishte e mundur g€ né
situata t& favorshme ndérkombétare, t&€ ndihmohej zgjidhja e drejté e céshtjes sé
Kosovés dhe viseve té€ tjera shqiptare né Jugosllavi.

NE kété kuadér, dora-dorés, me gjithé mundésité e pakta qé kishte né
periudhén né fjalg, shteti shqiptar u pérpoq t€ ndikonte pér t€ frenuar politikén
e spastrimit etnik né Kosové dhe né viset e tjera shqiptare né€ Jugosllavi, pér t'u
ardhur né ndihmé familjeve t€ shpérngulura, pér t&€ arsimuar dhe formuar me
ide kombétare elemente t€ brezit t€ ri kosovar, si edhe pér t€ kultivuar sa mé
masivisht né viset shqiptare nén sundimin e huaj ndjenjat mé t€ mira pér
“shtetin amé” dhe besimin se ai nuk i kishte braktisur.

Kosovés, Tirang: 1998; Muhamet Shatri, Kosova né Luftén e Dyté Botérore, Tirané:
1997 etj.

